
ምርመራ ጡብ

ምርመራ ጡብ
40 ዓመትን ልዕሊኡን ዝኾና አዶ ዓመታዊ ምርመራ ጡብ ምግባር 
ኣገዳሲ እዩ። ምርመራ ጡብ ኣብ ጡበን ሕብጠት ወይድማ ካሊእ 
ዝረአ ለውጢ እንተሊዩ ንምርኣይ ዝጠቅም ምርመራ እዩ። ብፍላይ 
ሕማም ካንሰር ጡብ እንተሊዩ ንምርግጋፅ ኣዝዩ ጠቓሚ ምርመራ 
እዩ።

ነዚ ምርመራ ዝግበር ምድላው
∙ ምርመራ ጡብ ንምግባር ወርሓዊ ፅድያ ምሰብቀዐ ድሕሪ ሓደ 
ሰሙን ቆፀሮ ምሓዝ ፅቡቕ እዩ። ኣብዚ እዋን ኣጥዋትኪ ዝኾነ 
ሕብጠት ወይ ድማ ምትራር ስለዘየርእዩ ንምልክት ካንሰር ንምፍላይ 
ቀሊል እዩ።
∙ ኣብቲ ዕለት ምርመራ ኣብ ጥቓ ጡብኪ ይኹን ኣብ መንኮርኳዕትኺ 
ዝኾነ መጋየፂ ቅብኢ ማለትውን ሽቶ፣ ፓውደር፣ ዶዶራንት፣ ሎሽን 
ኣይትጠቐሚ።
∙ ኣብ ዕለት እቲ ምርመራ ናይ ላዕልን ታሕትን ክዳን ግበሪ፣ ምኽንያቱ 
ምርመራ ጡብ እንትትገብሪ ነቲ ላዕለዋይ ክዳን ጥራሕ ንኽተውፅኢዎ 
ማለት እዩ።
∙ ኣብ ዝተፈላለዩ ኣካላትኪ ዝግበሩ መጋየፅታት እውን ክተወግዲ 
ኣለኪ፤ እንተገይርኪ እውን ብቐሊሉ ዝወፁ ክኾኑ ኣለዎም (ብፍላይ 
ኩትሻታትን ሃብልን ማለት እዩ)።

እንታይ ትፅበዪ።
ኣብ ዕለት እቲ ምርመራ ነርስ መፂኣ ናብ ክፍሊ ምርመራ ክትወስደኪ 
እያ። ኣብ ውሽጢ እቲ ክፍሊ ምርመራ ካብ ልዕሊ መዓንጣኺ 
ክዳንኪ ንኽተውፅኢ ትሕተቲ፤ ተሓከምቲ ዝኽደኑዎ ጋውን እውን 
ይወሃበኪ። እታ ነርስ ወይድማ በዓልሞያ ቴክኖሎጂ ብዛዕባ ናይ 
ሕክምና ታሪኽኪ ወይድማ ንሓደጋ ካንሰር ጡብ ዘቃልዑ ነገራት 

ኣጋጢሞምኺ እንተኾይኖም ዝተወሰኑ ሕቶታት ከቕርቡልኪ እዮም። 
እቲ በዓልሞያ ቴክኖሎጂ ኣጥዋትኪ ዝኾነ ዘይተለመደ ምልክት 
እንተሊዎም ንምርኣይ ክምርምር ድሌት ይህልዎ።

ብድሕሪኡ እንተተኻኢሉ ንምርመራ ክትለዓሊ ትሕተቲ። ኣጥዋትኪ 
ኣብቲ መሳርሒ መመርመሪ ጡብ ካዓርፉ ይግበር፣ ቀፂሉ ብርቱዕ 
ፀቕጢ ይግበረሎም። እቲ ምርመራ ምቾት ዘይክህብ ይኽእል። ይኹን 
እምበር ኤክስ ሬይ እናተወስደ እቲ ዘይምቹ ነገር ካብ ሓደ ደቒቅ 
ንታሕቲ ጥራሕ እዩ ዝፀንሕ።

 
 

ምርመራ ካንሰር ጫፍ ማህፀንን ትሕቲ መዓንጣን ።

ምርመራ ካንሰር ጫፍ ማህፀንን ትሕቲ መዓንጣን ምግባር ኣብ ሓለዋ 
ጥዕና እቲ ዝዓበየ ተግባር ። ሕማም ካንሰር፣ ቁስለት ወይድማ በፆታዊ 
ርክብ ዝመሓላለፉ ሕማማት ምህላዎም ንምርግጋፅ ተደጋጋሚ 
ምርመራ ምግባር ኣገዳሲ እዩ። ከምዚ ዝበሉ ሕማማት ከይተጋደዱ 
ቅድም ኢሎም እንተተረኺቦም ምድሓኖም ቀሊል እዩ። ምርመራ 
ካንሰር ጫፍ ማህፀን ኣብ ጫፍ ማህፀን ንዘሎ ካንሰር ንምርግጋፅ 
እንትሕግዝ ምርመራ ትሕቲ መዓንጣ ድማ ኣብ ናይ መራብሒ 
ኣካላትኪ ንዝህሉ ፀገም ንምምርማር የኽእል።

ነዚ ምርመራ ዝግበር ምድላው
∙ ኣብ እዋን ወርሓዊ ፅድያ እናሃለኺ ምርመራ ካንሰር ማህፀን 
ክትገብሪ የብልክን።
∙ ምርመራ ካንሰር ማህፀን ክትገብሪ ክልተ መዓልቲ እንትተርፈኪ ኣብ 
ብልዕትኺ ዝኾነ ቅብኢ ክትጥቀሚ የብልክን።

∙ ምርመራ ካንሰር ማህፀን ክትገብሪ ክልተ መዓልቲ እንትተርፈኪ 
ፃታዊ ርክብ ክትገብሪ የብልክን።

እንታይ ትፅበዪ።
ኣብ ዕለት እቲ ምርመራ ነርስ መፂኣ ናብ ክፍሊ ምርመራ ክትወስደኪ 
እያ። ናብ ክፍሊ ምርመራ ምስኣተኺ ክዳንኪ ብሙሊኡ ክተውፅእዮ 
ትሕተቲ፣ ብድሕሪኡ ተሓከምቲ ዝኽደንዎ ጋውን ይወሃበኪ። ነርስ 
ትመፅእሞ ድፍኢት ደምክን ክብደትክን ትዕቅን። እታ ዶክተር 
ትመፅእሞ ምርመራ ቅድሚ ምጅማራ ዝተወሰኑ ሕቶታት ትሓተኪ። 
ነቲ ምርመራ ንኣጥዋትኪ ብምርኣይ ትጅምሮ። ቀፂላ ናብ ጫፍ እቲ 
ጠረጴዛ ትሕት ንኽትብልን ኣእጋርኪ ኣብቲ መሳርሒ ክተዕርፍዮምን 
ትሓተኪ።

እታ ዶክተር ኣብ ጥቓ እግሪኺ ኮፍ ትብል እሞ ኣእጋርኪ 
ንኽትከፍትዮም ትሓተኪ። እግርኺ ምስከፈትክዮ ውሽጥኺ ንምርኣይ 
መብራህቲ ክትውልዕ እያ። ካብኡ ቀፂላ ካብ ጫፍ ማህፀንኪ ዋህዮ 
ንምውሳድ ቀስ እናበለት ናብ ብልዕትኺ መሳርሒ ተእቱ። ነቲ ዋህዮ 
ምስወሰደት ናብ ብልዕትኺ ክልተ ኣፃብዕታ ብምእታው ንኻልኦት 
ኣካላት መራብሒ ብምርኣይ ምርመራ ትሕቲ መዓንጣ ተካይድ። እታ 
ዶክተር ምርመራኣ ምስወደአት ክዳውንትኺ ተኸደኒ።

ንባዕልኽን ስድራኽን ኢልኪ ጥዕናኺ ሓልዊ።

ጥምረት ጥዕና 
ኤስያ። 

ናፃ ምርመራ ብኸመይ ክርከብ ይኽእል

ፕሮግራም ካንሰር ጡብን ጫፍ ማህፀንን ኢልኖይስ 
(ኣይቢሲሲፒ) (Illinois Breast and Cervical 
Cancer Program, IBCCP)

ፕሮግራም ኣይቢሲሲፒ ኣብ ትሑት መነባብሮ ዝርከባ ደቀንስትዮ 
በቢዓመቱ ናፃ ምርመራ ምእንታን ክረኽባ ተባሂሉ ብክልል 
ኢልኖይስ ዝተሓንፀፀ መደብ እዩ። ነዚ ግልጋሎት ዝረኽባ ደቀንስትዮ 
ዕድመአን ካብ 35-64 ዓመት ዝኾና፣ ኣብ ክልል ኢልኖይስ ዝነብራ፣ 
ውስን ኣታዊ ዘለዎንን፣ መድሕን ጥዕና ዘይብለንን ክኾና ኣለዎን።

ካልኦት ናፃ ግልጋሎት ምርመራ ጡብን ካንሰር ጫፍ ማህፀንን ዝህባ 
ትካላት እውን ኣለዋ። ኣብ ቺካጎ ነዞም ግልጋሎታት ብዝተፈላለዩ 
ቋንቋታት ዝህቡ ሽም ትካላት ኣብዚ በራሪ ወረቐት እዚ ተዘርዚሩ 
ኣሎ።

ሕማም ካንሰር ንምክልኻል ሓድነት ንፍጠር።

ካብ ኣይቢሲሲፒ ብተወሳኺ ሕማም ካንሰር ንምክልኻል ዝተጣየሸ 
ካንሰር ንምክልኻል ሓድነት ንፍጠር (Stand Against Cancer) 
ዝብል ጥምረት እውን ኣሎ። እዚ ጥምረት ልዕሊ 40 ዓመት ንዝኾነን 
ኣዶታት ናፃ ግልጋሎት ምርመራ ጡብ ይህብ። ኣብዚ በራሪ ወረቐት 
እዚ ንተዛረብቲ ዓረብኛ ግልጋሎት ሕክምና ዝህባ ሽም ክሊኒካት 
እውን ተዘርዚሩ ኣሎ። ብካልኦት ቋንቋታት ግልጋሎት ዝህባ ኣብ 
ቀረባ ዝርከባ ክሊኒካት ንምርካብ እውን ናብቲ ጥምረት ምድዋል 
ይከኣል።
 
ንተወሳኺ ሓበሬታ በዚ ዝስዕብ ኣድራሻ ተጠቐሙ፤-

Metropolitan Asian Family Services
7541 N. Western Avenue  
Chicago, IL 60645-1510  
ቁፅሪ ስልኪ፡ 773-465-3105 
Muslim Women’s Resource Center
6349 N. Western Ave.
Chicago, IL 60659
ቁፅሪ ስልኪ፡ 773-764-1686

IBCCP (1-888-522-1282)

Asian Human Services
2424 W. Peterson, Chicago, IL 60659
ቁፅሪ ስልኪ፡ 773-761-0011

Uptown Clinic
845 W. Wilson, Chicago, IL
ቁፅሪ ስልኪ፡ 312-744-2146

Mercy Hospital
2525 S. Michigan Ave, Chicago, IL 60616
ቁፅሪ ስልኪ፡ 312-567-2619

Stand Against Cancer (1-888-722-4673)

ACCESS Evanston and Rogers Park
1555 W. Howard, Chicago, IL
ቁፅሪ ስልኪ፡ 773-764-7146

318 W. Madison St., Maywood, IL
ቁፅሪ ስልኪ፡ 708-344-5300

556 E. 115th St., Chicago, IL
ቁፅሪ ስልኪ፡ 773-785-6800

ጥምረት ጥዕና ኤስያ 501ሲ (3) ዝኾነ ንከስቢ ዘይተጣየሸ 
ኣብ 1996 ብ ኣቆፃፅራ ኣውሮፓ ዝተመስረተ እዩ። ልኡኽተኡ 
ድማ ጥዕናን ድሕንነትን ማህበረሰብ ኤስያውያን-ኣሜሪካውያን 
ንምምሕያሽ እዩ። ነዚ ዝገብር ግንዛበ ብምዕባይ፣ ቴክኒካዊ ሓገዝ 
ብምሃብ፣ ህዝብን ማሕበረሰብ ተኮርን ዝኾነ ትምህርቲ ብምሃብ፣ 
ከምኡውን ምርምር ብምክያድ እዩ። ብዛዕባ ዚ ዝበለፀ ሓበሬታ 
ንምርካብ ነዚ ኣድራሻ መርበብ ሓበሬታ ይጠቐሙ፤ www.
asianhealth.org.

ናፃ ምርመራ 
 ጡብን ካንሰር  
ጫፍ ማህፀንን 

ሓገዝቲ፡

